
ਪਿਆਰ ਤੇਰੇ ਨਾਲ
1.)ਉਹ ਦੂਰ ਰਹਿ ਕੇ ਵੀ ਮੇਰੇ ਦਿਲ ਦੇ ਕੋਲ ਲੱਗਦੀ ਏ,
ਕਿਸੇ ਹੋਰ ਦੀ ਹੋ ਕੇ ਵੀ… ਮੇਰੀ ਰੂਹ ਨੂੰ ਆਪਣੀ ਜਿਹੀ ਲੱਗਦੀ ਏ

2.)ਉਸਦੀ ਆਵਾਜ਼ ਵਿੱਚ ਐਦਾਂ ਦਾ ਸਕੂਨ ਮਿਲਦਾ ਏ,
ਜਿਵੇਂ ਥੱਕਿਆ ਹੋਇਆ ਦਿਲ… ਘਰ ਵਾਪਸ ਆ ਗਿਆ ਹੋਵੇ

3.)ਕੁਝ ਰਿਸ਼ਤੇ ਨਾਮ ਨਹੀਂ ਮੰਗਦੇ,
ਬਸ ਇੱਕ ਅਹਿਸਾਸ ਬਣ ਕੇ ਦਿਲ ਵਿੱਚ ਵੱਸ ਜਾਂਦੇ ਨੇ

4.)ਉਹਨੂੰ ਵੇਖਿਆ ਤਾਂ ਐਦਾਂ ਲੱਗਿਆ,
ਜਿਵੇਂ ਦੁਆ ਕਿਸੇ ਦੀ… ਮੇਰੇ ਹੱਕ ‘ਚ ਕਬੂਲ ਹੋ ਗਈ ਹੋਵੇ

5.)ਉਹਦੇ ਨਾਲ ਗੱਲ ਹੋਵੇ ਤਾਂ ਦਿਨ ਸੋਹਣਾ ਲੱਗਦਾ ਏ,
ਨਾ ਹੋਵੇ ਤਾਂ ਹਰ ਚੀਜ਼ ‘ਚ ਥੋੜ੍ਹੀ ਕਮੀ ਜਿਹੀ ਲੱਗਦੀ ਏ

6.)ਨਾ ਉਹਨੇ ਕਦੇ ‘ਮੇਰਾ’ ਕਿਹਾ, ਨਾ ਮੈਂ ਹੱਕ ਜਤਾਇਆ,
ਫਿਰ ਵੀ ਨਾ ਜਾਣੇ ਕਿਉਂ… ਦਿਲ ਨੇ ਉਹਨੂੰ ਆਪਣਾ ਹੀ ਬਣਾਇਆ

7.)“ਉਹਦੀ ਮੁਸਕਾਨ ਦਾ ਅਸਰ ਕੁਝ ਐਦਾਂ ਹੋਇਆ,
ਦਿਲ ਮੇਰਾ ਸੀ… ਪਰ ਕਾਬੂ ਉਹਦਾ ਹੋ ਗਿਆ

8.)“ਕੁਝ ਲੋਕ ਮਿਲਦੇ ਨੇ ਤਾਂ ਦਿਲ ਨੂੰ ਸਕੂਨ ਮਿਲ ਜਾਂਦਾ ਏ
ਨਾ ਕੋਈ ਰਿਸ਼ਤਾ… ਨਾ ਕੋਈ ਨਾਮ,
ਫਿਰ ਵੀ ਉਹ ਆਪਣੇ ਜਿਹੇ ਲੱਗਦੇ ਨੇ…”
ਦੋਸਤੀ ਕਦੇ ਕਦੇ ਐਨੀ ਖਾਸ ਹੋ ਜਾਂਦੀ ਏ,
ਕਿ ਬੰਦਾ ਹੱਸਦਾ ਕਿਸੇ ਹੋਰ ਨਾਲ ਏ…
ਪਰ ਯਾਦ ਸਿਰਫ਼ ਉਹੀ ਆਉਂਦਾ ਏ…”

9.)ਦੋਸਤੀ ਕਦੇ ਕਦੇ ਐਨੀ ਖਾਮੋਸ਼ ਹੁੰਦੀ ਏ,
ਨਾ ਇਜ਼ਹਾਰ ਹੁੰਦਾ ਏ… ਨਾ ਇਨਕਾਰ,
ਪਰ ਫਿਰ ਵੀ ਦਿਲ ਹਰ ਰੋਜ਼ ਉਹਨਾਂ ਨੂੰ ਹੀ ਲੱਭਦਾ ਏ

10.)“ਉਹਦੀ ਫਿਕਰ ਵੀ ਅਜੀਬ ਜਿਹੀ ਹੋ ਗਈ ਏ,
ਨਾ ਉਹ ਮੇਰਾ ਕੁਝ ਲੱਗਦਾ ਏ…
ਫਿਰ ਵੀ ਉਹਦਾ ਹਰ ਦੁੱਖ ਆਪਣਾ ਜਿਹਾ ਲੱਗਦਾ ਏ

11.)“ਕਈ ਲੋਕ ਜ਼ਿੰਦਗੀ ‘ਚ ਆ ਕੇ ਚਲੇ ਜਾਂਦੇ ਨੇ,
ਪਰ ਕੁਝ ਦੀਆਂ ਗੱਲਾਂ… ਰੂਹ ‘ਚ ਘਰ ਕਰ ਜਾਂਦੀਆਂ ਨੇ

12.)“ਹੋ ਸਕਦਾ ਏ ਉਹ ਕਹਾਣੀ ਪੂਰੀ ਨਾ ਹੋਵੇ,
ਪਰ ਜਜ਼ਬਾਤ ਸੱਚੇ ਨੇ… ਇਸ ਗੱਲ ‘ਚ ਕੋਈ ਸ਼ੱਕ ਨਹੀਂ



13.)“ਨਾ ਉਹਨੂੰ ਪਾਉਣ ਦੀ ਜਿੱਦ ਏ,
ਨਾ ਖੋਣ ਦਾ ਗਿਲਾ ਕੋਈ…
ਬਸ ਜਦੋਂ ਵੀ ਉਹਦਾ ਨਾਮ ਆਵੇ,
ਦਿਲ ਹੌਲੀ ਜਿਹਾ ਮੁਸਕੁਰਾ ਦਿੰਦਾ ਏ…

14.)“ਉਹਦੇ ਨਾਲ ਗੱਲਾਂ ਕਰਦਿਆਂ ਵੇਲਾ ਕਿੱਥੇ ਲੰਘ ਜਾਂਦਾ ਏ ਪਤਾ ਹੀ ਨਹੀਂ ਲੱਗਦਾ,
ਤੇ ਜਦੋਂ ਚੁੱਪ ਹੋ ਜਾਵੇ… ਦਿਲ ਨੂੰ ਕੁਝ ਘਾਟ ਜਿਹੀ ਲੱਗਦੀ ਏ।”

15.)“ਫੁੱਲਾਂ ਵਰਗੀ ਨਰਮ ਉਹਦੀ ਫਿਤਰਤ ਲੱਗਦੀ ਏ,
ਮੇਰੇ ਚਿਹਰੇ ਦੀ ਹਾਸੀ ਲਈ… ਆਪਣੇ ਦੁੱਖ ਵੀ ਲੁਕਾ ਲੈਂਦੀ ਏ।

15.)“ਫੁੱਲਾਂ ਤੋਂ ਵੀ ਨਾਜੁਕ ਉਹ,
ਮੇਰੀ ਹਾਸੀ ਲਈ ਜਿੱਦ ਕਰ ਬੈਠੀ ਏ…
ਤੇ ਮੈਂ ਉਹਦੇ ਸਾਹਮਣੇ ਦੁੱਖੀ ਹੋਣਾ ਹੀ ਛੱਡ ਦਿੱਤਾ…”

16.)“ਨਾ ਕੋਈ ਰਿਸ਼ਤਾ ਨਾਮ ਦਾ, ਨਾ ਕੋਈ ਹੱਕ ਜਤਾਇਆ,
ਫਿਰ ਵੀ ਉਹਦੀ ਹਰ ਫਿਕਰ ਨੇ ਦਿਲ ਨੂੰ ਆਪਣੇ ਜਿਹਾ ਬਣਾਇਆ।

17.)ਕੁਝ ਲੋਕ ਦੋਸਤ ਬਣ ਕੇ ਆਉਂਦੇ ਨੇ ਜ਼ਿੰਦਗੀ ‘ਚ,
ਪਰ ਸਕੂਨ ਰੂਹ ਵਾਲਾ ਦੇ ਜਾਂਦੇ ਨੇ…”

18.)ਕਈ ਵਾਰੀ ਦਿਲ ਨੂੰ ਸਕੂਨ ਕਿਸੇ ਇਕ ਇਨਸਾਨ ਨਾਲ ਹੀ ਮਿਲਦਾ ਏ,
ਨਾ ਉਹ ਰਿਸ਼ਤਾ ਸਮਝ ਆਉਂਦਾ ਏ… ਨਾ ਉਹਨੂੰ ਭੁੱਲਿਆ ਜਾਂਦਾ ਏ…

19.)“ਕੁਝ ਲੋਕਾਂ ਨਾਲ ਗੱਲ ਕਰਕੇ ਦਿਲ ਨੂੰ ਐਦਾਂ ਸਕੂਨ ਮਿਲਦਾ ਏ,
ਜਿਵੇਂ ਲੰਮੇ ਸਮੇਂ ਬਾਅਦ ਆਪਣਾ ਕੋਈ ਮਿਲਿਆ ਹੋਵੇ…

20.)“ਕੁਝ ਲੋਕ ਚਿਹਰੇ ਨਾਲ ਨਹੀਂ,
ਅਹਿਸਾਸਾਂ ਨਾਲ ਸੋਹਣੇ ਲੱਗਦੇ ਨੇ…

21.)“ਸਿਰਫ਼ ਸੋਹਣਾਪਾ ਦਿਲ ਨਹੀਂ ਜਿੱਤਦਾ,
ਕਈ ਵਾਰੀ ਕਿਸੇ ਦੀ ਫਿਕਰ ਕਰਨ ਦਾ ਤਰੀਕਾ ਹੀ
ਇਨਸਾਨ ਨੂੰ ਆਪਣਾ ਬਣਾ ਲੈਂਦਾ ਏ

22.)ਕਰਦਾ ਹਾਂ ਪਿਆਰ ਉਹਨੂੰ, ਪਰ ਉਹ ਬੇਖ਼ਬਰ ਏ,
ਦਿਲ ਕਰਦਾ ਏ ਰਹਾਂ ਹਮੇਸ਼ਾ ਉਹਦੇ ਨੇੜੇ।
ਰੱਬਾ, ਕਿਉਂ ਲਿਖ ਦਿੱਤਾ ਉਹਨੂੰ ਕਿਸੇ ਹੋਰ ਦੀ ਕਿਸਮਤ ‘ਚ,
ਜਦੋਂ ਮੇਰੀ ਹਰ ਦੁਆ ‘ਚ ਸਿਰਫ਼ ਉਹਦਾ ਹੀ ਨਾਮ ਏ…
ਦਿਨ ਰਾਤ ਹੁਣ ਬਸ ਉਹੀ ਯਾਦ ਰਹਿੰਦੀ ਏ,
ਬਾਕੀ ਸਭ ਕੁਝ ਹੌਲੀ ਹੌਲੀ ਭੁੱਲਦਾ ਜਾ ਰਿਹਾ ਏ…

23.)“ਓ ਆਈ ਸੀ ਹਮਦਰਦੀ ਬਣ ਕੇ ਮੇਰੇ ਕੋਲ,
ਪਰ ਜਾਂਦੀ ਜਾਂਦੀ ਦਿਲ ਹੋਰ ਤੋੜ ਗਈ…
ਜਿਸਨੇ ਮਰਹਮ ਬਣਨਾ ਸੀ ਮੇਰੇ ਜ਼ਖ਼ਮਾਂ ਦਾ,



ਉਹੀ ਅੰਦਰੋਂ ਹੋਰ ਖਾਮੋਸ਼ ਕਰ ਗਈ…

25.)“ਕੀ ਆ ਤੇਰੇ ਵਿੱਚ, ਜੋ ਹਰ ਵੇਲੇ ਖਿੱਚਦਾ ਏ ਮੈਨੂੰ ਤੇਰੇ ਵੱਲ,
ਨਾ ਚੈਨ ਆਉਂਦਾ ਏ… ਨਾ ਦਿਲ ਮੁੜਦਾ ਏ ਕਿਸੇ ਹੋਰ ਵੱਲ।
ਸ਼ਾਇਦ ਤੇਰੀਆਂ ਗੱਲਾਂ ਦਾ ਸਕੂਨ ਏ,
ਜਾਂ ਤੇਰੀ ਫਿਕਰ ਕਰਨ ਦਾ ਢੰਗ…
ਜੋ ਹੌਲੀ ਹੌਲੀ ਮੇਰੀ ਰੂਹ ਤੱਕ ਉਤਰ ਗਿਆ ਏ…

26.)“ਖੁਦਾ ਕਰੇ ਤੈਨੂੰ ਵੀ ਮੇਰੀ ਕਮੀ ਮਹਿਸੂਸ ਹੋਵੇ,
ਤੇ ਇਕ ਦਿਨ ਤੈਨੂੰ ਵੀ ਮੇਰੀ ਲੋੜ ਪਏ…
ਫਿਰ ਸਮਝ ਆਵੇ ਉਹ ਬੇਚੈਨੀ ਕੀ ਹੁੰਦੀ ਏ,
ਜਦੋਂ ਕੋਈ ਦਿਲ ‘ਚ ਵੱਸ ਜਾਵੇ ਤੇ ਦੂਰ ਰਹੇ…

“ਕਈ ਵਾਰੀ ਦਿਲ ਦੀਆਂ ਗੱਲਾਂ ਜਦੋਂ ਲਫ਼ਜ਼ ਬਣਦੀਆਂ ਨੇ,
ਉਹ ਸਿਰਫ਼ ਸ਼ਾਇਰੀ ਨਹੀਂ ਰਹਿੰਦੀਆਂ… ਕਿਸੇ ਦੀ ਕਹਾਣੀ ਬਣ ਜਾਂਦੀਆਂ ਨੇ।”
               ਕਾਲਾ ਘੋਲਿਆ

